
Program BMTKM diperkasa 
 

 
 
KUALA LUMPUR, 26 September - Kerajaan akan memperkasakan pemantauan program 
Program Pembasmian Kemiskinan Tegar Keluarga Malaysia (BMTKM) bagi memastikan 
penerima bantuan benar-benar mencapai objektifnya. 
 
Menteri di Jabatan Perdana Menteri (Ekonomi), Datuk Seri Mustapa Mohamed berkata 
pemantauan tersebut termasuk daripada segi kemampuan peserta keluar dari garis 
kemiskinan dan memperoleh pendapatan sendiri. 
 
"Yang penting dua perkara. Profil, untuk mendapatkan profil terperinci miskin tegar. Yang 
kedua adalah pendapatan. Perkara ini akan dipantau. Untuk lihat kelemahan. 
 
Sama ada dia buat atau tidak, sebagai contoh kita beri mesin pengisar, dia jual..semua 
ini kita akan pantau, pemantauan akan dibuat setiap bulan," kata Mustapa di sini. 

Sehingga kini, sebanyak 67 lokaliti dalam Fasa 1 program rintis BMTKM melibatkan 1,409 
ketua isi rumah dengan kos berjumlah kira-kira RM16.3 juta telah memulakan program 
penyediaan kursus motivasi dan latihan spesifik. 


